
6

ᑭᖕᖒᒪᒋᓚᖓᔭᑎᑦ

ᐊᒥᕃᔭᐅᑎᒃ ᓴᕕᒃ

ᐃᓪᓓᒍᑎᑦᓴᔭᖅ ᓴᕕᒃ

ᐅᕝᕙᐅᑎᒃ

ᓯᑯᑦᓴᔭᓂᑦ

ᑲᑎᖕᖓᑎᑦᓯᒍᑏᑦ

ᐊᓪᓚᐅᑎᒃ

ᑐᖓᓕᕇᑦ ᓴᓇᐅᒐᕐᓗᓂ

1. ᑭᖕᖒᒪᒋᓚᖓᔭᕐᓃᕕᑦ ᐱᑕᖃᒻᒪᖔᕐᐱᑦ ᖃᐅᔨᒪᑦᓯᐊᕆᑦ.
ᓯᑯᑦᓴᔭᖃᕐᓗᑎᓪᓗ ᐊᓪᓚᖑᐊᕐᓯᒪᔪᒥᑦ ᐃᑦᔭᓯᒍᑎᑦᓴᓃᕕᑦ
ᐅᕝᕙᐅᑎᒧᑦ.

2. ᓯᕗᓪᓕᐹᒥ, ᐅᕝᕙᐅᑎᐅᑉ ᐴᖓ ᐲᕐᓗᒍ. ᓇᒻᒥᓂ

ᐅᕝᕙᐅᑎᑦᑖᒍᕕᑦ, ᓇᓪᓕᑳᕐᓗᑎᑦ ᐴᕐᓯᒪᔪᒥᑦ ᓯᑯᑦᓴᔭᒧᑦ

ᐃᕐᓯᕕᒻᒦᒍᓐ°ᓗᓂᓗ.

3. ᐊᑐᕐᓗᑎᑦ ᐊᒥᕃᔭᐅᑎᒥᑦ ᓴᕕᒻᒥᑦ, ᐅᕝᕙᐅᑎᐅᑉ ᐊᑎᖓ
ᐲᕐᓗᒍ(ᖁᑉᐹᓃᑦᑐᓗ ᒋᐊᖃᕐᐸᑦ).ᑕᒪᓐᓇ ᐊᑑᑎᒍᓐᓇᑌᑦ

ᐊᑐᐃᓐᓇᕈᕐᑎᓕᕈᕕᑦ ᓱᖃᑦᓯᐅᑎᑦᓴᒥᑦ ᐊᒻᒪᓘᓐᓃᑦ ᐃᓕᓵᑦ
ᐃᒻᒥᓂᕿᖁᓪᓗᒋᑦ.  
*ᐃᑉᐱᒍᓱᑦᓯᐊᕆᑦ, ᓴᕕᒃ ᐃᐱᑦᑐᐊᓘᒻᒪᑦ.

4. ᐅᕝᕙᐅᑎᐅᑉ ᐃᓚᕐᕿᓂᑯᖏᓐᓂᑦ ᐲᔦᓕᕈᕕᑦ,
ᑐᕐᖁᑐᒍᓐᓇᑕᑎᑦ ᐳᓪᓚᐅᔭᐅᑉ ᐃᓗᐊᓄᑦ
ᓴᓇᒐᑦᓴᓕᐊᕆᔭᐅᒋᐊᓪᓚᒍᓐᓇᒪᑕ ᐅᕝᕙᐅᑎᐅᒐᔭᕐᒪᑕ
ᓄᑖᒍᓗᑎᒃ. (ᑕᑯᓗᒍ ᒪᑉᐱᒐᕐᒦᑐᖅ 9-ᒥ)

ᑐᖓᓕᕇᑦ ᓴᓇᐅᒐᕐᓗᓂ

5. ᐊᓪᓚᐅᑎᒥᑦ ᐊᑐᕐᓗᑎᑦ ᓯᑯᑦᓴᔭᕐᒥᓗ ᐅᕝᕙᐅᑎᐅᑉ
ᐊᖏᓂᖓ ᐊᕙᒪᖓᒍᑦ ᐊᓪᓚᓗᒍ.

6. ᐊᕙᓗᓕᐊᕆᑫᓐᓇᑕᕐᐱᑦ ᐃᓗᐊᓂ, ᐊᓪᓚᖑᐊᒍᓐᓇᐳᑎᑦ
ᓴᓇᐅᒐᒍᒪᓚᖓᔭᕐᓃᕕᑦ. ᐊᓪᓚᖑᐊᕐᑌᑦ ᐃᓂᑐᒋᐊᓕᒃ

ᐊᖏᓂᓪᓗᐊᖓᓂᑦ ᐊᕙᓗᓂᐊᕆᑫᓐᓇᑕᕐᐱᑦ.

7. ᑭᑦᔭᓗᒍ ᓴᓇᒻᒪᖓ ᐊᓪᓚᖑᐊᑫᓐᓇᑕᕐᐱᑦ. 8. ᐃᓕᓗᒍ ᑭᑦᔭᕋᑖᕐᑌᑦ ᐅᕝᕙᐅᑎᐅᑉ ᖄᖓᓄᑦ.

ᑐᖓᓕᕇᑦ ᓴᓇᐅᒐᕐᓗᓂ

9. ᐃᑦᔭᓗᒍ ᓴᓇᒻᒪᖓ ᐅᕝᕙᐅᑎᒧᑦ ᐃᐱᑦᓴᓯᒪᔪᒧᑦ

ᐊᓪᓚᐅᑎᒧᑦ.
10. ᐊᓪᓚᒐᑖᕐᑌᑦ ᒪᓕᓪᓗᒍ, ᐊᑑᑎᒋᐊᖃᕐᐸᑦ,
ᓴᓇᒻᒪᒋᔭᐅᖁᔭᕐᓃᕕᑦ ᐊᑑᑎᑦᓯᐊᖁᔨᒍᕕᑦ.

1 1. ᐃᓪᓓᒍᑎᑦᓴᔭᕐᒥᑦ ᓴᕕᒻᒥᑦ ᐊᑐᕐᓗᑎᑦ, ᐲᔦᑦᓯᐊᓗᑎᑦ
ᐅᕝᕙᐅᑎᒥᑦ ᐃᓚᒋᔭᐅᖁᖕᖏᑕᕐᓃᕕᑦ, ᐊᕙᓗᖓᓂᑦ

ᓴᓇᖕᖑᐊᒍᒪᔭᕐᐱᑦ.

12. ᐊᑐᕐᓗᑎᑦ ᓯᑯᑦᓴᔭᕐᓂᑦ ᑲᑎᖕᖓᑎᑦᓯᒍᑎᓂᑦ

ᐊᖏᓕᕇᓂᑦ, ᐲᔦᓪᓗᑎᑦ ᓴᓇᒪᑦᓯᐊᑐᕆᖕᖏᓂᓕᒫᕐᓃᕕᐅᒃ.
ᑌᒪ, ᓴᓇᒻᒪᖓ ᓕᓪᓗᒍ ᓯᑯᑦᓴᔦᑦ ᑲᑎᖕᖓᐅᑎᖏᓐᓄᑦ

ᒪᓂᕐᕋᓴᓂᐊᓕᕋᕕᐅᒃ.

ᑐᖓᓕᕇᑦ ᓴᓇᐅᒐᕐᓗᓂ

13.  ᐊᓪᓚᐅᑎᒥᑦ ᐊᑐᕐᓗᑎᑦ, ᐱᔭᕇᒍᓐᓇᑌᑦ ᓴᓇᐅᒐᒋᐊᓪᓚᓗᒍ ᐃᓕᑕᕐᓇᓯᑎᒋᐊᓪᓗᒍ
ᒪᓃᓐᓂᖓᓗ ᐃᓂᓪᓚᓗᒍ.

14. ᐅᐃᒪᒍᓐᓀᓗᑎᑦ ᐃᕐᒥᓗᒋᑦ ᓴᓇᕐᕈᑎᑎᑦ ᐆᓇᕐᑐᒧᑦ ᐃᒪᕐᒧᑦ. ᒪᖏᑦᑌᑦ

ᐊᓪᓚᒍᑎᐊᐱᒻᒧᑦ ᓴᓗᒻᒪᓴᕐᓗᒋᑦ. ᐅᕝᕙᐅᑎᒥᑦ ᐃᓚᓯᒪᒋᐊᑐᖕᖏᑐᖅ.

ᖃᓄ ᐊᑐᒋᐊᓪᓚᒍᓐᓇᒪᖔᕐᐱᑦ ᐅᕝᕙᐅᑎᐅᑉ
ᐃᓚᕐᕿᓂᑯᖏᓐᓂᑦ

ᐃᓕᓵᑦ ᑲᑎᕐᓱᐃᒌᑐᐊᕐᐸᑕ ᐃᓘᓐᓇᖏᓐᓂᑦ ᐅᕝᕙᐅᑎᐅᑉ ᐃᓚᕐᕿᓂᑯᖏᓐᓂᑦ ᓴᓇᐅᒐᕐᑕᕕᓂᕐᒥᓂᑦ, ᐳᓪᓚᐅᔭᐅᑉ ᐃᓗᐊᓅᕐᓗᒋᑦ
ᐊᒻᒪᓘᓐᓃᑦ ᒪᑐᓯᒪᑦᓯᐊᒍᓐᓇᑐᒧᑦ ᐃᓗᓕᒻᒧᑦ. ᐅᐊᕈᑎᒌᕐᑎᒍᓐᓇᑕᑎᑦ ᐅᕝᕙᐅᑏᑦ ᑕᐅᑦᑐᖃᑎᒌᖕᖏᑐᑦ (ᐃᓕᓵᑎᑦ ᐊᑦᔨᒌᖕᖏᑐᓂᑦ

ᐅᕝᕙᐅᑎᖃᕐᓂᐸᑕ) ᓴᓇᒍᓐᓇᖁᓗᒋᑦ ᐅᐊᕈᑎᒌᒥᑦ ᐊᒻᒪᓘᓐᓃᑦ ᑕᐅᑦᑐᖏᑦ ᐃᓕᒃᑯᐊᑎᕐᓗᒋᑦ ᐊᑦᔨᒌᑦᓯᐊᑐᐃᓐᓇᓂᑦ ᐅᕝᕙᐅᑎᓂᑦ ᓴᓇᖁᓪᓗᒋᑦ.

1- ᕿᓂᑯᓐᓂᑦ ᐊᑐᒍᒪᔪᖃᒍᓂ, ᓯᕐᓛᐱᒃ ᐃᒪᑦᑕᓯᕐᓗᒋᑦ, ᐊᐅᑦᑎᓗᒋᑦ ᐅᔪᕈᒥᐊᒍᑎᒧᑦ ᑎᓪᓗᑖᕐᓗᐊᓂᑦ 15-ᓂᑦ ᐃᓚᕐᕿᓂᑯᐃᑦ ᑌᒪ ᑯᕕᓗᒍ
ᐊᐅᑦᑎᓯᒪᔪᖅ( ᐃᒪᐅᑉᐸᓘᓐᓃᑦ ᒪᕐᕋᐅᔭᕐᕉᔮᕐᐸᓘᓐᓃᑦ ᐊᑦᔨᒌᖕᖏᓂᖏᑦ ᐅᕝᕙᐅᑏᑦ ᐊᑐᕐᑕᕕᓂᐅᑉᐸᑕ) ᐆᓇᕐᑑᖏᓐᓈᑎᓪᓗᒍ

ᓴᓇᒻᒪᒎᕐᑎᓯᒍᑎᓄᑦ (ᓯᑯᓕᐅᕈᑏᑦ, ᖃᕐᖁᐊᓗᒃ ᓂᐊᖂᔭᑲᓪᓚᓕᐅᒍᑎᓐᓂᓘᓐᓃᑦ, ᐊᓯᖏᓐᓂᓗ). ᓂᓪᓕᓯᐊᕆᓚᐅᑲᓪᓗᒍ ᑌᒪ ᐲᕐᓗᒍ ᓄᑖᖅ
ᐅᕝᕙᐅᑎᒃ ᓴᓇᒻᒪᒎᕐᑎᓯᒍᑎᒥᑦ.
 
2- ᐊᓯᐊᒎᒍᓐᓇᒥᔪᖅ ᐊᒥᐊᕈᑎᑦᓴᔭᓕᐅᒍᓐᓇᑐᖅ ᐅᔪᕈᒥᐊᒍᑎᒦᒍᓐᓇᑐᒥᑦ ᐴᕐᒥᒃ. ᐃᓕᓗᒋᑦ ᐅᕝᕙᐅᑎᐅᑉ ᐃᓚᕐᕿᓂᑯᖏᑦ(ᐊᖏᓂᖃᑦᑎᓗᒋᑦ

ᐃᑎᒪᓪᓗᐊᒥᑦ 30g ᐊᒥᐊᕈᑎᑦᓴᔭᐅᑉ ᖄᖓᓄᑦ ᐃᒪᖄᐱᑦᑎᓗᒍ. ᑌᒪ, ᐴᖅ ᐅᔪᕈᒥᐊᒍᑎᐅᑉ ᐃᓗᐊᓅᕐᓗᒍ ᐆᓇᕐᓯᓯᑎᓪᓗᒍ ᑎᓪᓕᑖᕐᓗᐊᓂᑦ 15-ᓂᑦ.
ᐊᒥᐊᕈᑎᑦᓴᔭᖅ ᐃᒧᑦᓯᐊᓗᒍ ᑭᓪᓚᖃᒍᓐᓀᓗᓂ. ᐸᑦᑕᕉᔮᑎᓗᒍ ᐃᒪᐅᓗᓂ. ᐅᕝᕙᐅᑎᒃ ᓂᓪᓚᔫᒥᑉᐸᑦ, ᐲᒍᓐᓇᑌᑦ ᐊᒥᐊᕈᑎᑦᓴᔭᕐᒥᑦ.

ᑖᓐᓇ ᐅᕝᕙᐅᑎᒃ ᐊᑐᕐᑕᐅᒍᓐᓇᑐᖅ ᐃᓕᓴᕐᕕᐅᑉ ᐊᓇᕆᐊᕐᑐᕕᖓᓐᓂᑦ, ᓂᐅᕕᐊᑦᓴᕆᔭᐅᒍᓐᓇᒥᔪᖅ
ᓂᐅᕕᐊᑦᓴᖃᖕᖑᐊᓕᕐᐸᑕ (ᐃᓕᓴᕐᕖᑦ ᐱᑕᖃᑐᐊᕐᐸᑦ) ᐊᒻᒪᓘᓐᓃᑦ ᐁᑦᑑᑎᑦᓴᔭᕆᓗᒍ ᐊᓈᓇᐅᑉ ᐅᓪᓗᖓᓂ.

